საქართველოს კანონი დასაქმების შესახებ


თავი I
ზოგადი დებულებანი


მუხლი 1. კანონის/აქტის მიზანი და რეგულირების სფერო

ეს კანონი/აქტი ადგენს  სისტემის სამართლებრივ ჩარჩოს, მიზნებსა და ამოცანებს, სამუშაოს მაძიებელთა, უმუშევართა, სოციალური მომსახურების სააგენტოს დასაქმების პროგრამების დეპარტამენტის და მისი  ადგილობრივი დასაქმების სამსახურის როგორც პოლიტიკის განმახორციელებელ ორგანოს, დასაქმების კერძო სააგენტოების ჩათვლით, შრომის ბაზრის სერვისების დაფინანსების, მოწყობის და დასაქმების მხარდაჭერითი ზომების განხორციელების ხელშეწყობის მიზნით. 


მუხლი 2. ბენეფიციართა კატეგორიები
ამ კანონით/აქტით დადგენილი შრომის ბაზის სერვისები და დასაქმების ხელშემწყობი ზომები ვრცელდება: 
ა) საქართველოს მოქალაქეებზე;
ბ) უცხო ქვეყნის მოქალაქეებზე და საქართველოში ლეგალურად მცხოვრები მოქალაქეობის არმქონე პირებზე;
გ) საქართველოში მყოფ საერთაშორისო დაცვის სტატუსის მქონე პირებსა და თავშესაფრის მაძიებლებზე;
დ)დამსაქმებლებზე, რომლებიც საქართველოში ეწევიან მუდმივ საქმიანობას, არიან ფიზიკური პირები და საქართველოში მუდმივად მაცხოვრებლები;
ე)იურიდიულ პირებზე, მიუხედავად მათი ორგანიზაციულ-სამართლებრივი ფორმისა.  


მუხლი 3. კანონის/აქტის სამართლებრივი საფუძვლები

დასაქმების სერვისების უზრუნველყოფის სამართლებრივი საფუძვლებია: საქართველოს კონსტიტუცია, დასაქმების სფეროში მოქმედი საერთაშორისო  ხელშეკრულებები, ეს კანონი/აქტი და საქართველოს სხვა სამართლებრივი აქტები.

მუხლი 4. დისკრიმინაციის აკრძალვა
1)  ამ კანონთან მიმართებით მოქმედებს დისკრიმინაციის აკრძალვის პრინციპი, რასის, კანის ფერის, ენის, ეთნიკურების ან სოციალური სტატუსის, ეროვნების, წარმომავლობის,  მატერიალური მდოგმარეობის, შეზღუდულობის, საცხოვრებელი ადგილის, ასაკის, სქესის, სექსუალური ორიენტაციის, ოჯახური მდგომარეობის,  რელიგიის, საჯაროობის, პოლიტიკური ან სხვა მიკუთვნების, მათ შორის პროფესიულ კავშირებთან მიკუთვნების, პოლიტიკური პარტიების ან სხვათა აზრის პატივისცემით. 
2) ამ კანონის/აქტის მიერ დადგენილი ნორმები და მინიჭებული განსაკუთრებული უფლებები არ შეიძლება განიხილებოდეს დისკრიმინაციის აკრძალვის (1) პუნქტის ფარგლებში.

მუხლი 5. ძირითადი ტერმინები და განმარტებები:
ამ კანონში გამოყენებულ ტერმინებს აქვთ შემდეგი მნიშვნელობა: 
1) დასაქმებული – ფიზიკური პირი, რომელიც შრომითი ხელშეკრულების საფუძველზე, დამსაქმებლისათვის ასრულებს გარკვეულ სამუშაოს.
2) დამსაქმებელი – ფიზიკური ან იურიდიული პირი, ან/და პირთა გაერთიანება, რომლისთვისაც  შრომითი ხელშეკრულების საფუძველზე სრულდება გარკვეული სამუშაო. 
3) სამუშაოს მაძიებელი – დასაქმებული, თვითდასაქმებული, უმუშევარი პირი ან პირი, რომელსაც სურს სამსახურის მოპოვება და მოქმედებს შესაბამისად, ამ მიზნით რეგისტრირდება სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურში ან სხვა დასაქმების სერვისების მიმწოდებლებთან, რომლებიც აკრედიტირებულები არიან ამ კანონის თანახმად.  
4) უმუშევარი – შრომისუნარიანი პირი, რომელიც ერთობლივად აკმაყოფილებს შემდეგ პირობებს:
ა. არის 16 ან მეტი წლის  -  საპენსიო პირობების შესრულებამდე და აქტიურად ეძებს სამუშაოს;
[bookmark: _GoBack]გ. არ აქვს სამუშაო;
დ. შეუძლია დაუყოვნებლივ დაიწყოს მუშაობა, თუ სამუშაო მისთვის ხელმისაწვდომი იქნება.
5) რეგისტრირებული უმუშევარი - პირი, რომელიც აკმაყოფილებს მე-4 პუნქტში მოცემულ ყველა პირობას და სამუშაოს მოპოვების მიზნით რეგისტრირებულია ადგილობრივი დასაქმების სამსახურში ან დასაქმების სხვა პროვაიდერთან, რომელიც მოქმედებს ამ კანონით გათვალისწინებული ნორმების თანახმად.
6) სოციალური მომსახურების სააგენტოს დასაქმების სახელმწიფო პროგრამების დეპარტამენტი -- 
სოციალური მომსახურების  სააგენტოს  წარმომადგენლობა მუნიციპალიტეტის  დონეზე (შემდგომში  ადგილობრივი  დასაქმების სამსახურები ) -  შრომის  ბაზრის აქტიური  პოლიტიკის განმახორციელებელი  ორგანო
6) დასაქმების კერძო სააგენტო - კერძო სამართლის ფიზიკური ან იურიდიული პირი, რომელიც აწარმოებს შრომის ბაზრის ერთ ან მეტ მომსახურებას, უმუშევარი ან სამუშაოს მაძიებელი პირის დასაქმების მიზნით.
7) დასაქმების სტიმულირების საშუალებები - იმ ზომების მიღება, რომლებიც მიზნად ისახავს სამუშაოს მაძიებელთა მხარდაჭერას, განსაკუთრებით კი უმუშევართა ხელშეწყობას დასაქმებულ პირის სტატუსის მოპოვების მიზნით.




თავი II. დასაქმების წახალისების საშუალებები

მუხლი 6. დასაქმების ხელშეწყობის სისტემის მიზანი და ამოცანები

1) დასაქმების წახალისების ღონისძიებები უნდა იყოს მიმართული როგორც სამუშაოს მაძიებლების ასევე დამსაქმებელებისკენ და უნდა ხორციელდებოდეს სპეციალიზებული სერვისების მეშვეობით, რომელთა მიწოდება უნდა ხდებოდეს  დასაქმების სააგენტოების ან სხვა მომსახურების მიმწოდებლის მიერ, საჯარო ან კერძო სექტორიდან.
2) დასაქმების ხელშეწყობის სისტემის მიზანია სამუშაო ასაკის მოსახლეობის სრული დასაქმება, სოციალური გარიყულობის შემცირებისა და სოციალური ჩართლობის გაძლიერების მიზნით;
3) დასაქმების სისტემის ამოცანებია:
ა. უზრუნველყოს შრომის ბაზარზე ბალანსი შრომითი მიწოდებისა და მოთხოვნას შორის;
ბ. გაზარდოს დასაქმების შესაძლებლობები სამუშაო ასაკის სამუშაოს მაძიებელთათვის.

მუხლი 7. შრომის ბაზრის სერვისები, დასაქმების მხარდაჭერითი ღონისძიებები და შრომის ბაზრის მონიტორინგი
1. შრომის ბაზრის სერვისები მოიცავს:
ა. ვაკანტური სამუშაო ადგილების და სამუშაოს მაძიებელთა რეგისტრაციას; სამუშაო ვაკანსიების შესახებ ინფორმაციის გავრცელებას;
ბ. ინფორმაციის გავრცელებას და კონსულტირებას;
გ. სამუშაოს მაძიებელთა პროფილირებას;
დ. დასაქმების ინდივიდუალური ღონისძიებების დაგეგმვას;
ე. დასაქმების შუამავლობას.
2. დასაქმების ხელშეწყობის ღონისძიებები უნდა შეიცავდეს:
ა. შრომის ბაზრის აქტიური პოლიტიკის ღონისძიებებს;
3. მომსახურების მიწოდება უზრუნველყოფილი უნდა იყოს დასაქმების სამსახურში რეგისტრაციის საფუძველზე.
4. შრომის ბაზრის მონიტორინგი მოიცავს:
ა. სამუშაოს მაძიებელთა, უმუშევართა და ვაკანტური სამუშაო ადგილების აღრიცხვას და შრომის ბაზრის მდგომარეობის შეფასებას;
ბ. შრომით ბაზარზე მომსახურების გაწევისა და შრომის ბაზრის პოლიტიკის ღონისძიებების განხორციელების ეფექტიანობის შეფასებას.


ნაწილი 1 - შრომის ბაზრის სერვისები

მუხლი 8. ვაკანტური სამუშაო ადგილებისა და სამუშაოს მაძიებელთა რეგისტირების სერვისები

(1) იმ დამსაქმებლებმა, რომლებიც ეძებენ სამუშაო კადრებს, უნდა შეატყობინონ სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურს არსებული ვაკანსიების, სამუშაოს ტიპისა და  სამუშაოს კონკრეტული მახასიათებლების შესახებ; 
(2) ადგილობრივი დასაქმების სამსახური ვალდებულია დასაქმებულის მოთხოვნით დაარეგისტრიროს  და გამოაქვეყნოს ვაკანტური სამუშაო ადგილის შესახებ ინფორმაცია და გაწიოს დასაქმების შუამავლობასთან დაკავშირებული ყველა საჭირო პროცედურა. 

მუხლი 9. ინფორმირება და კონსულტირება

(1) ინფორმირების სერვისები ხორციელდება სამუშაოს მაძიებელთა სამუშაო ადგილის მოძიების დახმარების მიზნით, ან იმ კვალიფიკაციისა და კომპეტენციების მოსაპოვებლად, რომლებიც მოთხოვნადია შრომის ბაზარზე, აუცილებელია სამუშაოს მოძიებისათვის და ეხმარება დამსაქმებლებს შესაფერისი სამუშაო კადრის პოვნაში.
(2) საკონსულტაციო მომსახურება ხორციელდება ადგილობრივი დასაქმების სამსახურის მიერ, სამუშაოს მოძიების პროცესში სამუშაოს მაძიებელთა მოტივაციის გაზრდის მიზნით,  ასევე მათი გადამზადებისა და პროფესიის შერჩევის ან კარიერის დაგეგმვის მხარდასაჭერად, მათი პიროვნული ძლიერი მხარეებისა და შრომის ბაზრის მოთხოვნის გათვალისწინებით. 
(3) შრომის ბაზრის შესახებ ინფორმაციის მიწოდება უნდა შეიცავდეს საქართველოში სხვადასხვა სახის დასაქმების, განათლების, გადამზადების, შესაძლებლობების და შრომის ბაზრის სხვა საკითხების შესახებ ინფორმაციას, ასევე სამუშაოს მაძიებელთა ინფორმირებას და კონსულტირებას ხელმისაწვდომი დაფინანსების შესახებ სტარტ-აპ საქმიანობებთან დაკავშირებით.


მუხლი 10. პროფესიული კონსულტირების მომსახურებები და პროფესიული კარიერის დაგეგმვა
(1) პროფესიული კონსულტირების მომსახურების მიწოდების მიზანია სამუშაოს მაძიებელთა მხარდაჭერა მათი შესაძლებლობებისა და პერსონალური თვისებების შეფასებაში, პროფესიის არჩევის ან გადარჩევის მიზნით, ასევე მათი წახალისება სწავლის, მუშაობის ან სოციალური და პროფესიული რეაბილიტაციის ღონისძიებებში მონაწილეობის მიღების მიზნით. 
(2) პროფესიული კარიერის დაგეგმვის სერვისების მიწოდების მიზანია სამუშაოს მაძიებელთათვის კარიერული მართვის კომპეტენციების, ცოდნისა და პრაქტიკული უნარ-ჩვევების შეძენა, შესაბამისად მათთვის ინფორმირებული გადაწვეტილებების მიღების საშულების მიცემა შრომის ბაზარზე კონკურენტუნარიანობის შენარჩუნებისა და სხვის კარიერაზე პიროვნული პასუხისმგებლობის აღების მიზნით. 
(3) პროფესიული კონსულტირებისა და პროფესიული კარიერული დაგეგმვის სერვისების მიწოდება ხდება ადგილობრივი დასაქმების სამსახურის მიერ, ამავე სამსახურში დარეგისტრირებული უმუშევრების მიმართ; 
(4) შრომის ბაზრის, კარიერული გზის, შეფასებისა და თვით-შეფასების შესახებ სამუშაოს-მაძიებელთა ინფორმირება უნდა განხორციელდეს ინდივიდუალური ან ჯგუფური კონსულტირების მომსახურების მეშვეობით ადგილობრივი დასაქმების სამსახურის მიერ. 

მუხლი 11. სამუშაოს მაძიებელთა პროფილირება
(1) სამუშაოს მაძიებლის პროფილირების ინსტრუმენტი გამოიყენება იმის დასადგენად თუ რამდენად უჭირს პირს სამუშაოს პოვნა და მისი შენარჩუნება, ასევე პროფილირება ითვალისწინებს შესაფერისი სამუშაოს მოძიებისათვის საჭირო მხარდაჭერის დონის იდენტიფიცირებას. პროფილირება ეხმარება დასაქმების სამსახურს გასატარებელი ღონისძიებების თანმიმდევრულ დაგეგმვაში. 
(2) პროფილირების მომსახურების მიწოდება ყველა სამუშაოს მაძიებლისათვის ხდება ადგილობრივი დასაქმების სამსახურის მიერ.
(3) პროფილირების ჩარჩოს ფარგლებში, დასაქმებიდან გამომდინარე კონსულტაცია შრომის ბაზრის აქტიურ ზომებში ჩართვასთან დაკავშირებით, უნდა გაეწიოს შეზღუდული  შესაძლებლობის მქონე  და ასევე ჯანმრთელობის შეზღუდვების მქონე სამუშაო მაძიებლებს. პროფილირების პროცესში გათვალისწინებული იქნება შეზღუდული შესაძლებლობების მქონე პირთა კონკრეტული საჭიროებები. 


მუხლი 12. დასაქმების ინდივიდუალური ღონისძიებების დაგეგმვა
(1) პროფილირების შედეგებზე დაყრდნობით, დასაქმების ადგილობრივი სამსახურის ექსპერტების მიერ ხდება უმუშევარი პირის საჭიროებების იდენტიფიცირება, რომლის მიხედვით შედგება ორმხრივად შეთანხმებული დასაქმების ინდივიდუალური სამოქმედო გეგმა. გამოკვეთილი ინდივიდუალური საჭიროებების თანახმად, უმუშევარ პირს მიეწოდება კონსულტირებისა და დაგეგმვის პროგრამები. 
(2) დასაქმების ინდივიდუალური სამოქმედო გეგმები უნდა შემუშავდეს დასაქმების ადგილობრივ სამსახურში რეგისტრირებული უმუშევარი პირისთვის. გეგმა ადგენს ორივე მხარის: უმუშევარი პირისა და დასაქმების ადგილობრივი სამსახურის ვალდებულებებს შრომის ბაზრის სერვისების, დასაქმების წახალისებისთვის შრომის ბაზრის აქტიური პოლიტიკის ღონისძიებებისა და პროგრამების მიმართ, ასევე ვალდებულებას უმუშევარი პირის მიერ დამოუკიდებლად სამუშაოს მოძიების ანგარიშგების შესახებ. 


მუხლი 13. დასაქმების საშუამავლო მომსახურებები
(1) დასაქმების საშუამავლო მომსახურებების მიწოდება ხდება სამუშაოს მაძიებელთა და უმუშევარი პირთათვის შესაფერისი სამუშაოს, ხოლო დამსაქმებელთათვის შესაფერისი კადრების მოძიების მხარდაჭერის მიზნით.
(2) სამუშაოს მაძიებელთათვის დასაქმების საშუამავლო მომსახურებების მიწოდება ხდება უფასოდ.
მუხლი 14. განხორციელების წესები
სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური კანონმდებლობით განსაზღვრავს შესაბამის წესებს ვაკანსიებისა და სამუშაოს მაძიებელთა რეგისტრირების, ვაკანსიების შესახებ ინფორმაციის გავრცელების, ინფორმირებისა და კონსულტირების, პროფილირების, დასაქმების ინდივიდუალური  აქტივობებისა და საშუამავლო საქმიანობის შესახებ. 

ნაწილი 2 - დასაქმების ხელშემწყობი მომსახურებები

მუხლი 15. შრომის ბაზრის აქტიური პოლიტიკის ზომები

შრომის ბაზრის აქტიური პოლიტიკის ზომები, რომლებიც მიმართულია სამუშაოს მაძიებელთა დასაქმების შესაძლებლობების ზრდასა და შრომის ბაზარზე მიწოდებასა და მოთხოვნას შორის ბალანსის უზრუნველყოფაზე, მოიცავს: 
ა) მხარდაჭერას განათლებისთვის;
ბ) მხარდაჭერას სამუშაო ადგილების შექმნისთვის;
გ) მხარდაჭერას დასაქმებისთვის.

მუხლი 16. პროფესიული სწავლება, გადამზადება და კვალიფიკაციის ამაღლება
(1) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური კონკრეტულ პროფესიაზე არსებული მოთხოვნიდან გამომდინარე, ხელს უწყობს სამუშაოს მაძიებლის ჩართვას პროფესიული მომზადების, გადამზადებისა და კვალიფიკაციის ამაღლების სისტემაში.  
(2) უმუშევართა სწავლების ფორმები უნდა ეფუძნებოდეს შესაბამისი კანონმდებლობით ეროვნულ დონეზე აღიარებულ პროფესიულ სტანდარდებს.
(3) სამუშაოს მაძიებლის პროფესიული მომზადების, გადამზადებისა და კვალიფიკაციის ამაღლების ხარჯები სრულად იფარება სახელმწიფო ბიუჯეტით განსაზღვრული პროგრამის ფარგლებში, გარდა საქართველოს კანონმდებლობით გათვალისწინებული შემთხვევებისა.

მუხლი 17. არაფორმალური და არაოფიციალური სწავლების აღიარება
(1) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურმა ხელი უნდა შეუწყოს არაფორმალური და არაოფიციალური სწავლების აღიარებას, რაც საშუალებას მისცემს ფიზიკურ პირებს აღიარებულ იქნას არაფორმალური და არაოფიციალური სწავლების მეშვეობით მოპოვებული მათი ცოდნა, უნარ-ჩვევები და კომპეტენცია  და  მიიღონ სრული კვალიფიკაცია ან, სადაც შესაძლებელია ნაწილობრივი კვალიფიკაცია, არაფორმალური და არაოფიციალური სწავლების გამოცდილების საფუძველზე.
(2) აღიარება უნდა მოხდეს სპეციალიზირებული ინსტიტუტების/ცენტრების მეშვეობით, არსებული კანონმდებლობის შესაბამისად. 

მუხლი 18. სუბსიდია სამუშაო ადგილების შექმნისთვის
(1) სამუშაო ადგილის შექმნის სუბსიდიის მინიჭება ხდება ადგილობრივი დასაქმების სამსახურში რეგისტრირებული მოწყვლადი პირისთვის განუსაზღვრელი დროით ახალი სამუშაო ადგილის შექმნისათვის. იგი ძირითადად გაიცემა არაკომერციული დამსაქმებლებისთვის ან საჯარო სექტორში.
(2) სუბსიდირებული დასაქმების მიზანია, დასაქმების, სოციალური ჩართულობის განვითარება და მოწყვლადი უმუშევარი პირთათვის სამუშაო უნარებისა და კვალიფიკაციის ამაღლება.
(3) მოწყვლადი ჯგუფების ჩამონათვალი და დასაქმების წახალისების განხორციელების წესები დგინდება შესაბამისი კანონმდებლობით, შრომის სამინისტროს მიერ. 

მუხლი 19. დასაქმების ადგილობრივი საინიციატივო პროექტები
(1) დასაქმების სფეროს კონკრეტული საკითხები შეიძლება გადაიჭრას ადგილობრივი საინიციატივო პროექტების მეშვეობით.
(2) მუნიციპალიტეტებში დასაქმების მაჩვენებლების ზრდის მიზნით, უნდა განხორციელდეს სპეციალური პროექტები, რომლებიც მიმართულია დასაქმების შესაძლებლობების ზრდასა და ადგილობრივი გაერთიანებებისა და სოციალური პარტნიორების გაერთიანებისკენ.  
(3) დასაქმების ადგილობრივი  საინიციატივო პროექტების განხორციელება უნდა მოხდეს უმუშევრობის შესამცირებლად ტერიტორიული დონეზე, სადაც სამუშაო ასაკის მოსახლეობის უმუშევართა წილი უფრო მაღალია ვიდრე ეროვნული პროცენტულ მაჩვენებელი.
(4) დასაქმების ადგილობრივი საინიციატივო პროექტების განხორციელებისას სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურმა  შეიძლება აქტიურად ჩართოს სხვა სახელმწიფო ან კერძო პირები ან მოახდინოს ასეთი პროგრამების უზრუნველყოფა სხვა იურიდიული პირების მეშვეობით ან სახელშეკრულებო ურთიერთობის საფუძველზე, კანონით დადგენილი  წესების თანხმად.

მუხლი 20. საზოგადოებრივი სამუშაოს პროგრამები
(1) საზოგადოებრივი სამუშაო პროგრამები დაბალკვალიფიციურ სამუშაო ძალას თავაზობს დროებით ანაზღაურებად სამსახურს, საზოგადოებრივი ინფრასტრუქტურის შექმნასა და რეაბილიტაციაში მონაწილეობის ხარჯზე. საზოგადოებრივი სამუშაოები არ მოითხოვს პროფესიულ, სპეციალურ ან შრომით მომზადებას.
(2) საზოგადოებრივი სამუშაოს პროგრამები უნდა განხორციელდეს უმუშევრობის შედეგების შემცირების მიზნით ადგილობრივ დონეზე, სადაც პროექტის განხორციელების პერიოდში სამუშაო ასაკის მოსახლეობის უმუშევართა წილი უფრო მაღალია, ვიდრე ეროვნული საშუალო მაჩვენებელი.


მუხლი 21. განხორციელების წესები 
შრომის საკითხებზე პასუხისმგებელი სამინისტრო კანონმდებლობით განსაზღვრავს შესაბამის წესებს პროფესიული სწავლების, გადამზადების, კვალიფიკაციის ამაღლების, არაფორმალური და არაოფიციალური სწავლების აღიარების, სამუშაო ადგილების შექმნის სუბსიდირების, დასაქმების ადგილობრივი საინიციატივო პროექტებისა და საზოგადოებრივი სამუშაოების პროგრამების შესახებ. 


ნაწილი 3 -  შრომის ბაზრის მონიტორინგი

მუხლი 22. მონიტორინგი, ანგარიშგება და შეფასება
(1) შრომის საკითხებზე პასუხისმგებელი სამინისტრო აწარმოებს განხორციელებული ზომების ეფექტურობისა და ეფექტიანობის მონიტორინგს, პროგრამებისა და ქვე-პროგრამების დონეზე ბიუჯეტირების და აქტივობების ნაწილში დადგენილი ინდიკატორების მეშვეობით, ამოცანების მისაღწევად დადგენილი დროის შესაბამისად.
(2) მონიტორინგი უნდა ეფუძნებოდეს ამ კანონის თანახმად დადგენილი მომსახურების მიმწოდებლების ანგარიშებს, სახელმწიფო დახმარებებისა და სხვა და სხვა დროს გატარებული ინდივიდუალური ზომების ეფექტურობის ანალიზის შესახებ.
(3) შრომის საკითხებზე პასუხისმგებელი სამინისტრო ანგარიშვალდებულია მთავრობასთან და მთავრობაზე წარადგენს ანგარიშს  ამ კანონით დადგენილი ღონისძიებების განხორციელების შესახებ, წელიწადში ერთხელ.

მუხლი 23. შრომის ბაზრის მონიტორინგის შედეგების გამოყენება
შრომის ბაზრის მონიტორინგის შედეგები გამოყენებულ უნდა იქნას შემდეგი მიზნებისთვის:
ა) დასაქმების ხელშეწყობის, განათლების, პროფესიული სწავლების, ეკონომიკური, სოციალური და რეგიონალური პოლიტიკის განვითარება და განხორციელება;
ბ) შრომის ბაზრის მომსახურებების და დასაქმების ხელშემწყობი ზომების განხორციელების დაფინანსებისთვის საჭირო ფონდების განსაზღვრა;
გ) დასაქმების ხელშემწყობი პროგრამების შემუშავება;
დ) დასაქმების ხელშემწყობი პოლიტიკის განხორციელებაზე პასუხისმგებელი ინსტიტუტების საქმიანობის შეფასება.

მუხლი 24. შრომის ბაზრის მომსახურებებისა და დასაქმების ხელშემწყობი ზომების ეფექტიანობა
(1) საქართველოს მთავრობის ან შესაბამისი ინსტიტუტის მიერ დადგენილი პროცედურის თანახმად, დასაქმების ხელშემწყობი პოლიტიკის განხორციელებაზე პასუხისმგებელი ინსტიტუცია უნდა აწარმოებდეს შრომის ბაზრის მომსახურებებისა და დასაქმების მხარდაჭერითი ზომების ეფექტიანობის ანალიზს. 
(2) შრომის ბაზრის მომსახურებებისა და დასაქმების ხელშეწყობის ზომების ეფექტიანობის შეფასების შედეგები უნდა გამოქვეყნდეს.


მუხლი 25. ინფორმაცია შრომის ბაზრის შესახებ
(1) უმუშევართა რეგისტრაციის, დასაქმების აკრედიტირებულ სამსახურებთან კომუნიკაციისა და დამსაქმებელთა მხრიდან ვაკანსიების შესახებ არსებული ძირითადი ინფორმაციის საფუძველზე, სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური აწარმოებს და ითვლის კონკრეტულ სტატისტიკურ ინდიკატორებს. 
(2) სტატისტიკური ინდიკატორების სისტემა და დათვლის მეთოდოლოგია რეგულირდება საერთაშორისო სტანდარტების შესაბამისად. კონკრეტული სტატისტიკური კვლევების წარმოებისათვის მეთოდოლოგია უნდა იქნას დამოწმებული სტატისტიკის ეროვნული სამსახურის მიერ, კანონმდებლობის შესაბამისად. 
(3) აღნიშნული ინფორმაცია ქვეყნდება სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურთან შესაბამის ვებ-გვერდზე. 


მუხლი 26. ანგარიშგება
სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური  შრომის საკითხებზე პასუხისმგებელ სამინისტროს წარუდგენს წლიურ ანგარიშებს, ბიუჯეტის შესრულების და სამინისტროს მიერ განსაზღვრული ინდიკატორების მიღწევის შესახებ. 

ნაწილი 4 - მომსახურებები დამსაქმებელთათვის

მუხლი 27. მომსახურებები დამსაქმებელთათვის
(1) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური  ვალდებულია დამსაქმებელს მიაწოდოს/გაუწიოს:
ა) ინფორმაცია ძალაში მყოფ კანონებზე, კანონქვემდებარე აქტებზე, კოლექტიურ ხელშეკრულებებსა და სხვა ძირითად სამართლებრივ ინსტრუმენტებზე, რომლებიც ეხება დამსაქმებელთა და დასაქმებულთა უფლებებს, ვალდებულებებსა და პასუხისმგებლობებს.
ბ) კონსულტაცია, მათი უფლებებისა და ვალდებულებების განხორციელების პროცედურებსა და გზებზე, ასევე გაუწიონ დახმარება დასაქმების სამსახურში  ფორმების წარდგენასა და დოკუმენტების შევსებაზე. 
დ) მოთხოვნის შემთხვევაში, გაუწიოს დახმარება დასაქმების მიზნით პირების შერჩევაში.  
(2) დამსაქმებლებს მიეწოდებათ ინფორმაცია დასაქმების მხარდაჭერის ღონისძიებების და მათი განხორციელების პროცედურების შესახებ, ასევე იმ პირობების შესახებ, რომლის თანახმად უმუშევარს შეუძლია შეიძინოს დამსაქმებლისთვის საჭირო კვალიფიკაცია და კომპეტენციები, ასევე ინფორმაცია შრომის ბაზარზე დამატებითი დახმარების საჭიროების მქონე პირთა დასაქმების, ან მათთვის სამუშაო ადგილების შექმნისათვის არსებული დახმარებების შესახებ.  


თავი III ინსტიტუტები და პასუხისმგებლობა ამ კანონის განხორციელებისათვის


მუხლი 28. სახელმწიფოს კომპეტენცია დასაქმების სფეროში
(1) დასაქმების სფეროში სახელმწიფო პოლიტიკის ძირითადი მიმართულებები განისაზღვრება საქართველოს პარლამენტის მიერ, ხოლო სახელმწიფო მმართველობა ხორციელდება საქართველოს მთავრობის, საქართველოს სამინისტროების, მათი ადმინისტრაციული ორგანოების, სახელმწიფო მინისტრების, მათი აპარატების და ასევე სხვა ადმინისტრაციული ორგანოების მიერ. 
(2) სახელმწიფო უზრუნველყოფს დასაქმების პოლიტიკის განხორციელებას ამ სფეროში საქართველოს დასაქმების აქტიური პოლიტიკისა და სხვა სტრატეგიული დოკუმენტების იმპლემენტაციის სახელმძღვანელო პრინციპების საფუძველზე.
(3) მთავრობის წინადადებაზე დაყრდნობით, საქართველოს პარლამენტი დამტკიცებული ბიუჯეტის ფარგლებში განსაზღვრავს, წინამდებარე პუნქტში მითითებულ სახელმძღვანელო პრინციპებისა და სხვა სტრატეგიული დოკუმენტების განსახორციელებლად საჭირო ფინანსურ საშუალებებს.


მუხლი 29.  საქართველოს მთავრობის კომპეტენცია დასაქმების სფეროში
დასაქმების სფეროში, საქართველოს მთავრობა:

ა) ამტკიცებს სახელმწიფო პროგრამებს და უზრუნველყოფს მათ განხორციელებას შრომის საკითხებზე პასუხისმგებელი სამინისტროს წინადადების თანახმად, ამტკიცებს კანონმდებლობასა და შესაბამის რეგულაციებს დასაქმების ზრდასთან დაკავშირებით, იღებს სტრატეგიებსა და საჭირო სამოქმედო გეგმებს დასაქმების ხელშეწყობის მიზნით.
ბ) ახორციელებს დასაქმების ეროვნულ სტრატეგიას.
გ) ავითარებს საჭირო საინფორმაციო სისტემას ეფექტური სახელმწიფო მართვის განხორციელებისთვის.
დ) კოორდინაციას უწევს მინისტრების, სხვა ინსტიტუტებისა და ორგანიზაციების საქმიანობას დასაქმების მხარდაჭერის მიზნით.



მუხლი 30. შრომის საკითხებზე პასუხისმგებელი სამინისტრო
(1) შრომის საკითხებზე პასუხისმგებელ სამინისტროს დასაქმების სფეროში აქვს შემდეგი კომპეტენცია:
ა) საქართველოს მთავრობისთვის წინადადებების წარდგენა დასაქმების ხელშემწყობი პოლიტიკის განხორცილების მიზნით;
ბ) დასაქმების პოლიტიკის შემუშავება და განხორციელების ზედამხედველობა;
გ) დასაქმების, პროფესიული სწავლებისა და შრომის ბაზარზე თანაბარი შესაძლებლობების ხელშეწყობის სფეროში კანოპროექტების შემუშავება და დამოწმება;
დ) დასაქმების ხელშემწყობი პოლიტიკის განხორციელების, კოორდინაცია, ანალიზი და კონტროლი;
ე) შრომის ბაზრის მომსახურებებისათვის პირობებისა და პროცედურების დაწესება, დასაქმების ხელშემწყობი ზომებისა და შრომის ბაზრის მონიტორინგის განხორციელება;
ვ) პროგრამების ხელშეწყობა, დასაქმების, პროფესიული სწავლებისა და შრომის ბაზარზე თანაბარი შესაძლებლობების შექმნის  სფეროში საერთაშორისო თანამშრომლობითი პროექტების შესახებ შეთანხმებების შეთავაზება და მათი განხორციელება;
ზ) შრომის ბაზრის აქტიურ ღონისძიებებში (პროფესიული სწავლება, გადამზადება და კვალიფიკაციის ამაღლება, სამუშაო ადგილების შექმნის სუბსიდირება, საზოგადოებრივი სამუშაოები) მონაწილეობის მიღების მიზნით სამუშაოს მაძიებელთა შერჩევისთვის კრიტერიუმისა და პროცედურების დაწესება.
თ) საქართველოს კანონმდებლობით დადგენილი სხვა ძალაუფლების განხორციელება.
(2) დასაქმების საკითხებზე პასუხისმგებელი სამინისტრო აწესებს წლიური შესრულების მიზნებსა და ამოცანებს დასაქმების პოლიტიკის განხორციელებაზე პასუხისმგებელი ინსტიტუტებისთვის, განათავსებს შესაბამის ფონდებს ამ მიზნებისა და ამოცანების მისაღწევად და ახორციელებს ფონდების გამოყენების კონტროლს.


მუხლი 31. დასაქმების სამსახურის მუშაობა
(1) დასაქმებისა და პროფესიული სწავლების, სტრატეგიების, გეგმებისა და პროგრამების განხორციელება უმუშევართათვის ძირითადად ხორციელდება დასაქმების სახელწმიფო სამსახურის მიერ. 
(2) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური  არის დამოუკიდებელი საჯარო ინსტიტუცია, სპეციალიზებული ოფისი, რომლის მუშაობას კოორდინაციას უწევს შრომის საკითხებზე პასუხისმგებელი სამინისტრო.
(3) მომსახურების ხელმისაწვდომობისა და უფლებების უზრუნველყოფის მიზნით, დასაქმების სამსახური ახორციელებს საქმიანობას თავის რეგისტრირებულ ოფისებში, ადგილობრივი ტერიტორიული დანაყოფების მეშვეობით თავისი ტერიტორიული ორგანიზაციისა და პროცედურული წესებით განსაზღვრული წესით.
(4) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური , რომელიც მოქმედებს მის რეგისტრირებულ ოფისში, კოორდინაციას უწევს ადგილობრივ დასაქმების სამსახურებს და პასუხისმგებელია მომსახურებების მიწოდებაზე და სხვა საქმიანობაზე შრომით ბაზარზე მარეგულირებელ წესებზე დაყრდნობით.

მუხლი 32. სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურის კომპეტენცია
(1) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახური: 
ა) ორგანიზებას უწევს ადგილობრივი დასაქმების სამსახურის საქმიანობას და ახორცილებს შრომის ბაზრის მომსახურებებისა და შრომის ბაზრის პოლიტიკის ღონისძიებების, პროგრამების განხორციელების კონტროლს.
ბ) შრომის ბაზრის მომსახურებების (სამუშაოს-მაძიებელთა და უმუშევართა, ინფორმირების, კონსულტირების, პროფესიული და კარიერის დაგეგმვის, საშუამავლო დასაქმების რეგისტრაცია და მონიტორინგი) მიწოდების მიზნით აწესებს სპეციალურ კრიტერიუმებსა და პროცედურებს.
გ) ამტკიცებს მიზნობრივ ადგილობრივ ან ეროვნულ პროგრამებს დასაქმების სფეროში და ახორციელებს მათ მონიტორინგს.
დ) აგროვებს და აანალიზებს სამუშაო ძალის შესახებ სტატისტიკურ ინფორმაციას, დასაქმების ხელშემწყობი პროგრამების ინიციატივების შემუშავების მიზნით.
ე) ხელს უწყობს დასაქმების სფეროში პროგრამების, საქართველოს მიერ ხელმოწერილი ორმხრივი ხელშეკრულებებისა და საერთაშორისო თანამშრომლობითი პროექტების განხორციელებას, ასევე მხარს უჭერს შრომის ბაზრის აქტიური პოლიტიკის წარმოებას და უზრუნველყოფს შრომის ბაზარზე თანაბარი შესაძლებლობების ხელშეწყობას.
(2) დასაქმების ადგილობრივი სამსახური:
ა) აწარმოებს შრომის ბაზრის მომსახურებების მიწოდებას კანონის მიერ დადგენილი ნორმების თანახმად და ახორციელებს დასაქმების ხელშემწყობ ზომებსა და პროგრამებს დასაქმების ზრდის მიზნით.
ბ) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურთან თანამშრომლობით, შეიმუშავებს კონკრეტული წლისთვის დაგეგმილი შრომის ბაზრის აქტიური პოლიტიკის განხორციელებისათვის საჭირო პროგრამებს.
გ) არეგისტრირებს და მონიტორინგს უწევს სამუშაოს მაძიებლებსა და უმუშევარ პირებს.
დ) ორგანიზებას უწევს კონსულტირებისა და პროფესიული/კარიერის დაგეგმვის მომსახურებებს.
ე) ახალისებს პროფესიული სწავლებას, გადამზადებასა და კვალიფიკაციის ამაღლებას ავტორიზებულ პროფესიულ სასწავლებლებში.
ვ) მონაწილეობს ადგილობრივი დასაქმების პროგრამების განვითარებასა და მათ განხორციელებაში.
ზ) მჭიდროდ თანამშრომლობს შესაბამის სახელმწიფო სააგენტოებთან, საზოგადოებრივ სამუშაოებში სამუშაოს მაძიებელთა დროებითი დასაქმების უზრუნველყოფის მიზნით. 
თ) სწავლობს და იხილავს წარმოდგენილ პროექტებს საწარმოთა სუბსიდირების ფორმების და შესაძლებლობების ასევე ორგანიზაციების მიერ ახალი სამუშაო ადგილებისა და არსებული ადგილების შენარჩუნების ფორმებს.
ი) არეგისტრირებს კერძო დასაქმების სააგენტოებს.
კ) ახორციელებს საქართველოს კანონმდებლობით დადგენილ სხვა ფუნქციებს.

მუხლი 33. სამუშაოს ძალის მობილობა
(1) დასაქმების სამსახური უზრუნველყოფს ინფორმაციის ხელმისაწვდომობას საზღვარგარეთ მუშაობის მსურველი ან სამუშაოს მაძიებელი საქართველოს მოქალაქეებისათვის, შესაბამისი კანონმდებლობის, უფლებებისა და ვალდებულებების შესახებ რომლებიც გააჩნიათ დასაქმებულებს კონკრეტულ ტერიტორიაზე ან სახელმწიფოში.
(2) შრომითი გაცვლის საერთაშორისო ხელშეკრულებების განხორციელების ფარგლებში, დასაქმების სამსახური ვალდებულია განახორციელოს შესაბამისი ღონისძიებები სამუშაო ძალის შერჩევის მიზნით. 
(3) დასაქმების სამსახურის მიერ ორმხრივი ხელშეკრულებების ფარგლებში შუამავლობის პროცესში, გამგზავრებამდე, დასაქმებულებმა უნდა მიიღონ ყველა საჭირო ინფორმაცია, თუ როგორ ჩავიდნენ სამუშაო ადგილამდე, ასევე ინფორმაცია ცხოვრების, მუშაობის, განთავსებისა და ანაზღაურების პირობების შესახებ. 
მუხლი 34. სოციალური პარტნიორები. 
ამ კანონით დადგენილი ნორმების თანახმად, პროფესიული კავშირები და დამსაქმებელთა ასოციაციები, რომლებსაც ყავთ წარმომადგენლობა ეროვნულ დონეზე უნდა მონაწილებდნენ შრომის ბაზრის პროგრამებისა და ღონისძიებების შემუშავებისა და განხორციელების პროცესში. 


მუხლი 35. ადგილობრივი ხელისუფლება.
ადგილობრივ საჯარო ადმინისტრაციებს აქვთ ტერიტორიულ დონეზე განვითარებების დაკვირვების, დასაქმების გაუმჯობესების მიზნით შესაბამისი ღონისძიებების შემუშავებასა და განხორციელებაში აქტიური მონაწილეობის, ასევე დასაქმების სააგენტოების საქმიანობის ხელშეწყობის ვალდებულება. 

მუხლი 36. დასაქმების ხელშემწყობი ღონისძიებებისა და შრომის ბაზრის მომსახურებების დაფინანსების წყაროები 
(1) დასაქმების ხელშემწყობი ღონისძიებებისა და შრომის ბაზრის მომსახურებების დაფინანსება ხორციელდება სახელმწიფო და ადგილობრივი ბიუჯეტის, სხვა ფონდების და წყაროების მეშვეობით. 
(2) დაფინანსების სხვა ფონდებისა და წყაროების გამოყენების წესები და პროცედურები დგინდება საქართველოს მთავრობის ან მის მიერ უფლებამოსილი ინსტიტუციის მიერ.
თავი IV დასაქმების კერძო სააგენტო

მუხლი 37. დასაქმების კერძო სააგენტოების კომპეტენცია

(1) დასაქმების კერძო სააგენტო ახორციელებს ერთ ან რამდენიმე შემდეგ ფუნქციას: 
ა) მომსახურებების მიწოდება, რომელიც ხელს უწყობს სამუშაო ადგილზე მოთხოვნის დაკმაყოფილებას (დასაქმების კერძო სააგენტო არ წარმოადგენს მხარეს შრომით ურთიერთობებში, რომლებიც ამ დროს შეიძლება წარმოიშვას); 
ბ) სამუშაო ძალის დაქირავება მათი შემდგომში მესამე მხარისათვის შეთავაზების მიზნით, რომელიც შესაძლოა იყოს ფიზიკური ან იურიდიული პირი და რომელიც გასცემს სამუშაო დავალებებს და აწარმოებს მათი შესრულების კონტროლს.
გ) სხვა სახის მომსახურება, რომელიც დაკავშირებულია სამუშაოს მოძიებასთან და დადგენლია უფლებამოსილი ორგანოს მიერ შესაბამისი კანონმდებლობით. 
დ) დასაქმების კერძო სააგენტოს თანამშრომელს არ აქვს უფლება დასაქმებულს მოსთხოვოს მისი სამუშაოს მოძიების, სამუშაოზე გაგზავნის ან დასაქმების ხელშეწყობასთან დაკავშირებული რაიმე ხარჯის ანაზღაურება. 

მუხლი 38. დასაქმების კერძო სააგენტოების ლიცენზირება
(1) დასაქმების კერძო სააგენტოს საქმიანობა იკრძალება და სანქცირებადია შესაბამისი ლიცენზიის არ ქონის შემთხვევაში.
(2) ლიცენზიის მიღებისთვის საჭირო შრომის საკითხებზე პასუხისმგებელი სამინისტროსთვის მიმართვა.
(3) ლიცენზიის გაცემის კრიტერიუმები დგინდება შრომის საკითხებზე პასუხისმგებელი სამინისტროს მიერ შესაბამისი კანონმდებლობით. 


მუხლი 39. დასაქმების კერძო სააგენტოების ვალდებულება
დასაქმების კერძო სააგენტოებს ეკრძალებათ:
ა) ხელი შეუწყონ აპლიკანტებს, დამსაქმებლებიდან კეთილსინდისიერების მითითებების გარეშე;
ბ) გაავრცელოს არასწორი ინფორმაცია დასაქმების პირობებისა და  განმცხადებლის კვალიფიკაციის შესახებ.
გ) მოახდინოს დასაქმების ხელშეწყობა კანონიერი სამუშაო ასაკის არმქონე ასაკის (16 წლამდე ასაკის) ახალგაზრდებში. 


თავი V დასაქმების მომსახურებების მიწოდება
[bookmark: _Toc469292100]
მუხლი 40. ხელმისაწვდომობა დასაქმების სახელმწიფო მომსახურებებზე. 
(1) დასაქმების სახელმწიფო მომსახურებებზე ხელმისაწვდომობა უზრუნველყოფილია სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურში რეგისტრაციით.
(2) შედეგად და საჭიროების შემთხვევაში, დაინტერესებულ პირთან ერთად შემუშავდება ინდივიდუალური დასაქმების გეგმა, შრომის ბაზარზე მისი გამოცდილების, განათლების დონის, უნარების, საჭიროებისა და მოლოდინების გათვალისწინებით. 
(3) ინდივიდუალური დასაქმების გეგმის შემუშავება წარმოადგენს უმუშევარი პირის უფლებას და სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურის ვალდებულებას. 

მუხლი 40. სამუშაო მაძიებლების უფლებები
ამ კანონის მიხედვით, სამუშაოს მაძიებელს უფლება აქვს:
ა) თავისუფლად აირჩიოს პროფესია და საქმიანობის სახეობა, ისარგებლოს დასაქმების სამსახურის მომსახურებით, მიიღოს კონსულტაციები და ინფორმაცია სამუშაოს დაწყების, პროფესიის არჩევის/კარიერის დაგეგმვის, პროფესიული მომზადების, გადამზადებისა და კვალიფიკაციის ამაღლების მიზნით; 
ბ) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურის მეშვეობით გაიაროს პროფესიული მომზადება, გადამზადება, ან აიმაღლოს კვალიფიკაცია; 
გ) შეათანხმოს მისი ინდივიდუალური დასაქმების გეგმა სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურთან;
დ) მონაწილეობა მიიღოს შრომის ბაზრისა და დასაქმების ხელშემწყობი ღონისძიებებში ამ კანონის მე-7 მუხლის თანახმად, დასაქმების ინდივიდუალური გეგმის შესაბამისად.
ე) მიიღოს ინფორმაცია ვაკანსიებზე და საკვალიფიკაციო ან სხვა დაკავშირებულ მოთხოვნებზე დასაქმების როგორც კერძო ასევე სახელმწიფო სამსახურისგან; 
ვ) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურისაგან მიიღოს კონსულტაციები კარიერის დაგეგმვის შესახებ;

მუხლი 41. სამუშაოს მაძიებლის ვალდებულები
1.ამ კანონის თანახმად, სამუშაოს მაძიებელი ვალდებულია:
ა) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურთან ერთად შეადგინოს დასაქმების ინდივიდუალური გეგმა და იმოქმედოს მასში გათვალისწინებული უფლებებისა და ვალდებულებების შესაბამისად.
გ) სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურის მიერ დადგენილ დროში, მონაწილეობა მიიღოს ამავე  სამსახურის მიერ შეთავაზებულ მომსახურებებში/აქტივობებში და წარმოადგინოს  მოთხოვნილი დოკუმენტები;
გ) 5 სამუშაო დღის ვადაში აცნობოს სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურს სამუშაოს მაძიებლის სტატუსის ცვლილებასთან დაკავშირებით ნებისმიერი ცვლილება;
დ) წარადგეს დამსაქმებლებთან გასაუბრებებზე სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურის მითითების საფუძველზე.
ე) გამოცხადდეს სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურში დასაქმების შესაძლებლობებისა და სხვა შესაბამისი ინფორმაციის/სერვისების მისაღებად ან სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურის მოთხოვნის შესაბამისად.
2. სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურში გამოუცხადებლობა ჩაითვლება საპატიოდ თუ იგი გამოწვეულია:
პირის ავადმყოფობით, სხვა განსაკუთრებული ობიექტური გარემოებებით, რომლებიც მისგან დამოუკიდებელი მიზეზით შეუძლებელს ხდის სოციალური  მომსახურების სააგენტოს  დასაქმების  სახ პროგრამების  ადგილობრივი  სამსახურში გამოცხადებას.


თავი V სამართლებრივი პასუხისმგებლობა

მუხლი 42. ამ კანონის/აქტის დებულებების დარღვევა
(1) ადმინისტრაციული პასუხისმგებლობა დასაქმების სფეროში მოთხოვნების დარღვევისათვის განისაზღვრება საქართველოს ადმინისტრაციულ სამართალდარღვევათა კოდექსის შესაბამისად.
(2) ადმინისტრაციული სამართალდარღვევის გადახედვის უფლება ადმინისტრაციული ჯარიმების დაკისრებაზე და საჭიროების შემთხვევაში, სააღსრულებო წარმოებაზე წარდგენის უფლება სააღსრულებო წარმოების შესახებ კანონის შესაბამისად,  გააჩნია უფლებამოსილ პირს  შრომის საკითხებზე პასუხისმგებელი სამინისტროდან ან სამინისტროს  ადმინისტრაციული ორგანოდან.
(3) შრომის საკითხებზე პასუხისმგებელი სამინისტროს ან ამავე სამინისტროს ადმინისტრაციული ორგანოს უფლებამოსილი პირი ვალდებულია ადმინისტრაციული სამართალდარღვევისათვის ადგილზევე დააკისროს პირს  ჯარიმა რომელიც ამავე დროს წარმოადგენს ადმინისტრაციული სამართალდარღვევის ოქმს.
(4) ამ კანონით გათვალისწინებული ჯარიმები წარმოადგენს სახელმწიფო ბიუჯეტის შემოსავალს. 

მუხლი 44. სასამართლო დავები
(1) ამ კანონის ამოქმედების შედეგად წარმოშობილი სასამართლო დავები განიხილება კომპეტენტური სასამართლოების მიერ კანონმდებლობის შესაბამისად.
(2) ამ კანონის შესაბამისად სარგებლის დადგენასა და გადახდასთან დაკავშირებული საჩივრები განისაზღვრება უფლებათა კონფლიქტის მარეგულირებელი პროცედურული ნორმების შესაბამისად.


თავი VIII გარდამავალი დებულებები

მუხლი 45. ძალაში შესვლა
(1) ეს კანონი მოქმედებს.... 
(2) საქართველოს მთავრობა  ამ კანონით გათვალისწინებულ სამართლებრივ აქტებს მიიღებს საქართველოს საკანონმდებლო მაცნეში ამ კანონის გამოქვეყნების დღიდან 30 დღის ვადაში.
